
grafikasi

Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada korxonalar iqtisodiy rivojlanishiga salbiy ta’sir ko‘rsatuvchi asosiy to‘siqlar tahlil qilinadi 
hamda ushbu to‘siqlarni oldini olish va bartaraf etish orqali korxonalarning raqobatbardoshligini oshirish yo‘llari yoritiladi. 
Bozor iqtisodiyoti sharoitida samarali boshqaruv, innovatsiyalarni joriy etish, moliyaviy barqarorlik va inson kapitalidan 
oqilona foydalanish korxona muvaffaqiyatining muhim omillari sifatida ko‘rib chiqiladi.

Kalit so‘zlar: korxona, iqtisodiy rivojlanish, to‘siqlar, raqobatbardoshlik, innovatsiya, boshqaruv samaradorligi.
Abstract. This article analyzes the main obstacles that negatively affect the economic development of enterprises and 
highlights ways to increase the competitiveness of enterprises by preventing and eliminating these obstacles. In a market 
economy, effective management, the introduction of innovations, financial stability and rational use of human capital are 
considered important factors of enterprise success.

Keywords: enterprise, economic development, obstacles, competitiveness, innovation, management efficiency.
Аннотация. В данной статье анализируются основные препятствия, негативно влияющие на экономическое 
развитие предприятий, и освещаются пути повышения конкурентоспособности предприятий путем 
предотвращения и устранения этих препятствий. В условиях рыночной экономики важными факторами 
успеха предприятия считаются эффективное управление, внедрение инноваций, финансовая стабильность и 
рациональное использование человеческого капитала.

Ключевые слова: предприятие, экономическое развитие, препятствия, конкурентоспособность, инновации, 
эффективность управления.

K I R I S H
Milliy iqtisodiyotimining hozirgi globallashuv va raqobat kuchayib borayotgan sharoitda, korxonalarning 

barqaror iqtisodiy rivojlanishi muhim ahamiyat kasb etadi. Respublikamizda korxonava tashkilotlarni 
xususiylashtirish tadbirkorlarga imkoniyatlarni kengaytirish, ularni qo‘llab quvvatlash borasida qator islohotlar 
olib borilmoqda. 2025-yilning 19-mart kuni Prezidentimiz Shavkat Mirziyoyev kichik va o‘rta biznes vakillari 
bilan bo‘lgan uchrashuvda – Tadbirkorlikni qo‘llab-quvvatlash – bizning strategik yo‘limiz deb ta’kidlaganlar. 
Yurtimizda bu soha ish o‘rni, investitsiya, innovatsiya, raqobat, qo‘shilgan qiymat va eksportni ko‘paytirishga 
eng katta turtki berayotgan yo‘nalishga aylandi. So‘nggi besh yilda kichik va o‘rta tadbirkorlar soni 2 karra 
ko‘paydi. Ularda 10 million 500 ming odam – jami band aholining 74 foizi daromad topib, ro‘zg‘or tebratayapti. 
Iqtisodiyot hajmining yarmidan ko‘pi, sanoat va eksportning uchdan biri shu soha vakillari hissasiga to‘g‘ri 
kelayapti1.  Mamlakatimizda bugungi kunda jami 474,9 mingta korxona va tashkilotlar faoliyat yuritmoqda. 

1	  Oʻzbekiston Respublikasi Prezidenti Shavkat Mirziyoyevning Oliy Majlis va Oʻzbekiston xalqiga Murojaatnomasi

Shundan, 85% ya’ni 403,8 mingtasi kichik korxona va mikrofirmalardir. Ularning doimiy ishlab turishlari uchun 
qulay shart – sharoitlar yaratilishi muhim sanaladi. To‘siqlarni aniqlash va ularni bartaraf etish mexanizmlarini 
ishlab chiqish korxona raqobatbardoshligini ta’minlashning muhim sharti hisoblanadi. Shu bilan birga aytib 
o‘tishimiz joizki jahon bozoriga chiqar ekanmiz biz uchun raqobatbardosh milliy maxsulotlarimiz qanchalik 
ko‘pligi shu bozordagi o‘rnimizni belgilab beradi.

M A V Z U G A  O I D  A D A B I Y O T L A R  T A H L I L I
N.G. Mankiw o‘zining “Principles of Economics” asarida korxona faoliyatining iqtisodiy samaradorligi 

ishlab chiqarish resurslaridan foydalanish darajasi, xarajatlar strukturasini boshqarish hamda bozor talabiga 
moslashuvchanlik orqali shakllanishini ta’kidlaydi. Unga ko‘ra, iqtisodiy barqarorlikka erishish uchun korxonalar 
rentabellik va resurs samaradorligini doimiy tahlil qilib borishi zarur (Mankiw, 2018).

Q.X.Abdurahmonov, N.Q.Zokirova, Mehnat iqtisodiyoti va sotsiologiyasi kitodida korxonada yuzaga kelishi 
mumkin bo‘lgan nizolar va ularning korxona faoliyatiga ta’siri haqidagi ma’lumotlarni batafsil yoritib o‘tganlar. 
Bu ziddiyatlarning vujudga kelishi korxonaning faoliyatiga bevosita ta’sir ko‘rsatuvchi omillar bo‘lib hisoblanadi.

 Maxmudov E Maxmudov E.X. IsakovM.YU. «Korxona iqtisodiyoti» kitobida boshqaruvning korxona 
iqtisodiyotiga ta’sirini o‘rganganlar “Boshqaruvning funktsional tuzilmasi amalda chiziqli tuzilma bilan 
kesishib o`tadi. Bunday sintez chiziqli yoki funktsional tuzilmaga qaraganda boshqaruvning boshqaruvning 
boshqaruvning chiziqli-chiziqli-funksional-funksional-funksional tuzilmasini zilmasini zilmasini samaraliroq 
bo‘lishi va keng tarqalishiga sabab bo‘ladi. Bu holda boshqaruv ham chiziqli, ham funktsional rahbarlar 
tomonidan amalga oshiriladi.”2 Undan tashqari ushbu kitobda investitsiyalarning korxona faoliyatiga ta’siri ham 
chuqur o‘rganilgan.

Johnson, G., Scholes, K., & Whittington, R. “Exploring Corporate Strategy” kitobida menejment strategiyasi 
va korxonalarda menejerlarning o‘rni muhimligini ta’kidlab o‘tganlar ichki to‘siqlarni oldini olishda menejerlar 
barcha imkoniyatlarni o‘rganib chiqishlari va ulardan foydalanishni amalga oshirishlari kerak bo‘ladi.

Toshmurodova B.E., Elmirzayev S.E., Tursunova N.R. Moliyaviy menejment. Darsliklarida moliyaviy 
ta’minot ва investitsion faoliyatni boshqarish yoʻnalishlari, moliyaviy risklarni boshqarish yoʻllari, korporativ 
soliq menejmenti va inqirozga qarshi moliyaviy boshqaruv masalalari yoritib berilgan.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, tizimli tahlil, induksiya va dedksiya, kuzatuv usullaridan 

foydalanilgan.

T A H L I L  V A  N A T I J A L A R
Korxonalar iqtisodiy rivojlanishidagi asosiy to‘siqlar.
Korxonalar faoliyatiga ta’sir etuvchi to‘siqlarni quyidagi guruhlarga ajratish mumkin:
Moliyaviy to‘siqlar. Moliyaviy resurslarning yetishmasligi, kredit foiz stavkalarining yuqoriligi, investitsiya 

manbalariga cheklangan kirish imkoniyati korxonalarning rivojlanishini sekinlashtiradi. Aylanma mablag‘larning 
yetarli emasligi ishlab chiqarish hajmini oshirishga salbiy ta’sir ko‘rsatadi.

Boshqaruv va tashkiliy muammolar. Zamonaviy menejment usullarining yetarli darajada qo‘llanilmasligi, 
strategik rejalashtirishning sustligi va ichki nazorat tizimining zaifligi korxona samaradorligini pasaytiradi. 
Malakali boshqaruv kadrlarining yetishmasligi ham muhim to‘siqlardan biridir.

Texnologik va innovatsion to‘siqlar. Eskirgan texnika va texnologiyalardan foydalanish, innovatsion 
faoliyatga yetarli e’tibor qaratilmasligi mahsulot tannarxining yuqorilashiga va sifatning pasayishiga olib keladi. 
Bu esa korxonaning bozor raqobatida yutqazishiga sabab bo‘ladi.

Kadrlar bilan bog‘liq muammolar. Malakali mutaxassislar yetishmasligi, xodimlar motivatsiyasining pastligi 
va kadrlar almashinuvining yuqoriligi korxona rivojiga salbiy ta’sir etadi. Inson kapitaliga investitsiyaning kamligi 
uzoq muddatli rivojlanishni cheklaydi. Kadrlar muammosi bugungi kunning dolzarb muammolaridan biridir. 
Kadrlar muammosi tarkibiga yana bir holatni qo‘shimcha qilishimiz mumkin bu mehnat nizolari hisoblanadi. 
Ularni quyidagicha tasniflashimiz mumkin:

Taqsimot munosabatlarining muammolari
Funksional o‘zaro munosabatlar murakkabligi
Bevosita amaliy ziddiyatlar
Mas’uliyatni zimmasiga olish
Yetakchilik

2	 Maxmudov E Maxmudov E.X. IsakovM.YU. «Korxona iqtisodiyoti» (O`quv qo`llanma) - T.: TDIU, 2006

Mehnat sharoitlarining qulay emasligi
Nomuvofiqlik
Korxona hodimlarining yoshi va jinsi bo‘yicha tarkibi

Tashqi muhit omillari. Soliq yukining og‘irligi, normativ-huquqiy bazadagi tez-tez o‘zgarishlar, 
infratuzilmaning yetarli darajada rivojlanmaganligi ham korxonalar uchun jiddiy to‘siq bo‘lib xizmat qiladi.

To‘siqlarni oldini olish va bartaraf etish yo‘llari:
Korxonalar iqtisodiy rivojlanishidagi to‘siqlarni kamaytirish va raqobatbardoshlikni oshirish uchun quyidagi 

chora-tadbirlar muhim ahamiyatga ega:
1. Moliyaviy boshqaruvni takomillashtirish. Korxonada samarali moliyaviy rejalashtirish va nazorat tizimini 

joriy etish, investitsiyalarni jalb qilish mexanizmlarini kengaytirish zarur. Banklar va moliya institutlari bilan 
hamkorlikni kuchaytirish moliyaviy barqarorlikni ta’minlaydi.

Moliyaviy boshqaruv korxonaning barcha xo‘jalik faoliyatini pul oqimlari orqali tartibga soluvchi muhim tizim 
hisoblanadi. Samarali moliyaviy boshqaruv korxonaning to‘lovga qobiliyatliligini saqlash, foydani maksimal 
darajada oshirish hamda bozor sharoitida raqobatbardoshligini ta’minlashda hal qiluvchi rol o‘ynaydi. Moliyaviy 
boshqaruvni takomillashtirish quyidagi asosiy yo‘nalishlarni qamrab oladi:

•	 Moliyaviy rejalashtirish va prognozlashni rivojlantirish. Moliyaviy rejalashtirish korxona daromadlari 
va xarajatlarini oldindan aniqlash, moliyaviy resurslardan oqilona foydalanish imkonini beradi. Qisqa va uzoq 
muddatli moliyaviy rejalar ishlab chiqilishi natijasida:

pul oqimlarining uzluksizligi ta’minlanadi;
kutilmagan moliyaviy xatarlar kamayadi;
investitsion qarorlar asosli qabul qilinadi.
Prognozlash jarayonida bozor kon’yunkturasi, inflyatsiya darajasi, valyuta kurslari va foiz stavkalari 

inobatga olinishi korxonaning moliyaviy barqarorligini mustahkamlaydi.
•	  Pul oqimlarini samarali boshqarish. Pul oqimlarini boshqarish moliyaviy boshqaruvning eng muhim 

elementlaridan biridir. Korxona tushum va to‘lovlar muvozanatini saqlay olmasa, foydali bo‘lishiga qaramay 
moliyaviy qiyinchiliklarga duch kelishi mumkin. Shu bois:

debitorlik qarzlarini qisqartirish;
kredit majburiyatlarini o‘z vaqtida bajarish;
ortiqcha xarajatlarni kamaytirish
orqali korxonaning likvidligi oshiriladi. Pul oqimlarini doimiy monitoring qilish moliyaviy intizomni 

mustahkamlaydi.
•	 Xarajatlarni optimallashtirish. Moliyaviy boshqaruvni takomillashtirishning muhim yo‘nalishlaridan 

biri xarajatlarni tahlil qilish va optimallashtirishdir. Xarajatlar tarkibini chuqur o‘rganish orqali, samarasiz 
xarajatlar aniqlanadi, ishlab chiqarish tannarxi pasaytiriladi, foyda miqdori oshiriladi. Resurslardan tejab-tergab 
foydalanish korxonaning raqobat ustunligini kuchaytiradi.

•	 Investitsiya va moliyalashtirish manbalarini diversifikatsiya qilish. Korxonaning rivojlanishi 
investitsiyalarsiz mumkin emas. Moliyaviy boshqaruvni takomillashtirish jarayonida:

ichki va tashqi investitsiya manbalaridan samarali foydalanish;
bank kreditlari, lizing, obligatsiyalar va grantlarni jalb etish;
investitsiya loyihalarining iqtisodiy samaradorligini baholash
katta ahamiyatga ega. Diversifikatsiyalangan moliyalashtirish manbalari moliyaviy risklarni kamaytiradi.
•	 Moliyaviy nazorat va tahlilni kuchaytirish. Moliyaviy nazorat korxona mablag‘larining maqsadli va 

samarali sarflanishini ta’minlaydi. Muntazam moliyaviy tahlil orqali: foyda va rentabellik darajasi baholanadi, 
moliyaviy barqarorlik ko‘rsatkichlari aniqlanadi, boshqaruv qarorlarining samaradorligi oshiriladi.

Ichki audit tizimini joriy etish moliyaviy xatolik va suiiste’mollarning oldini oladi.
•	 Raqamli moliyaviy boshqaruv tizimlaridan foydalanish. Zamonaviy sharoitda raqamli texnologiyalar 

moliyaviy boshqaruvni yangi bosqichga olib chiqmoqda. Buxgalteriya va moliyaviy hisobotlarni avtomatlashtirish:
hisob-kitoblarning aniqligini oshiradi;
vaqt va xarajatlarni tejaydi;
tezkor tahlil va prognozlash imkonini yaratadi.
Bu esa korxonaning raqobatbardoshligini sezilarli darajada oshiradi.
2. Zamonaviy boshqaruv usullarini joriy etish
Strategik menejment, risklarni boshqarish va korporativ boshqaruv tamoyillarini qo‘llash korxona 

faoliyatining samaradorligini oshiradi. Raqamli boshqaruv tizimlaridan foydalanish qaror qabul qilish jarayonini 
tezlashtiradi.

3. Innovatsion faoliyatni rivojlantirish
Yangi texnologiyalarni joriy etish, ilmiy-tadqiqot va tajriba-konstruktorlik ishlariga investitsiya kiritish mahsulot 

sifatini oshiradi va tannarxni kamaytiradi. Innovatsiyalar korxonaning bozor ustunligini mustahkamlaydi.
4. Inson kapitaliga investitsiya kiritish
Xodimlarni qayta tayyorlash va malakasini oshirish, ularni rag‘batlantirish tizimini takomillashtirish mehnat 

unumdorligini oshiradi. Kuchli korporativ madaniyat shakllantirish ham muhim hisoblanadi.
5. Tashqi muhit bilan moslashuvchanlik
Davlat tomonidan yaratilayotgan imtiyoz va qo‘llab-quvvatlash mexanizmlaridan samarali foydalanish, 

bozor kon’yunkturasini doimiy tahlil qilish korxonaning barqaror rivojlanishiga xizmat qiladi.

X U L O S A  V A  T A K L I F L A R
Xulosa qilib aytganda, korxonalar iqtisodiy rivojlanishidagi to‘siqlarni o‘z vaqtida aniqlash va ularni 

bartaraf etish bo‘yicha kompleks chora-tadbirlarni amalga oshirish korxona raqobatbardoshligini oshirishning 
muhim omilidir. Moliyaviy barqarorlik, innovatsion rivojlanish, samarali boshqaruv va inson kapitalidan oqilona 
foydalanish orqali korxonalar bozor sharoitida muvaffaqiyatli faoliyat yuritishi mumkin. Har bir korxonaning 
raqobtbardoshligi u korxonada ishlab chiqarilayotgan maxsulotlar bilan chambarchas bog’liqdir. Maxsulotning 
ikki ko‘rsatkichi ya’ni maxsulot narxi va maxsulot sifati qay darajada ekanligi korxonaning ishlab chiqarish 
texnologiysi qanchalik rivojlanganligi va hodimlarning malakasini ham ko‘rsatuvchi muhim ko‘rsatkich 
hisoblanadi. Biz iqtisodiyotimizni rivojlantirishimiz uchun xususiylashtirish jarayonini olib bormoqdamiz. 
Xususiylashtirish jarayoni ishlab chiqarish korxonalarining rivojlanishi uchun juda katta imkoniyatdir. Bu jahon 
tajribasida isbotlangan hisoblanadi. Lekin shuni ham aytib o‘tishimiz lozim, biz bozor iqtisodiyotiga o‘tayotganda 
o‘zbek modelidan foydalanib kelmoqdamiz. Uning asosiy tamoyillaridan biri “davlat bosh islohotchi” – ya’ni 
mamlakatimizda olib borilayotgan har qanday islohotlarning zamirida jamiyatimizning turmush tarzini yaxshilash 
va hayot farovonligini oshirish yotadi.

